
ABSTRAK 

Kajian terhadap kesan medium terhadap proliferasi protokorm orkid Phalaenopsis 

gigantea telah dijalankan. Eksperimen dijalankan selama 112 hari di Makmal Tisu 

Kultur, Universiti Malaysia Sabah dengan menggunakan rekabentuk eksperimen 

rawak lengkap. Protokorm bagi P. gigantea yang dalam peringkat tiga digunakan 

sebagai eksplan yang dikultur. Medium XER digunakan sebagai medium basal. 

Kepekatan air kelapa pada kepekatan 0 %, 10 %, 15 % dan 20 % (w/v) dan arang pada 

jisim 0 g, 1 g, 2 g dan 2.5 g (w/v) telah digunakan sebagai jenis rawatan yang 

berlainan. Medium XER tanpa sebarang komponen tambahan digunakan sebagai 

kawalan. Parameter yang dikaji ialah bilangan protokom yang berproIiferasi dan 

bilangan protokorm bam yang terbentuk. Ujian ANOVA 2-hala menunjukkan bahawa 

tidak terdapat perbezaan beerti di antara kesemua media rawatan yang dikaji. Terdapat 

dua jenis media yang lebih berpotensi dalam proliferasi protokonn iaitu media XER + 

10 % air kelapa + 1 gil arang dan media XER + 15 % air kelapa + 2 gil arang. Kedua-

dua media ini telah mencatatkan julat bilangan protokorm yang berproliferasi di antara 

(1 - 7) biji dan (0 - 6) biji masing-masing. Sementara julat bilangan protokorm baru 

yang terhasil adalah (2 - 34) biji dan (0 - 38) biji masing-masing. 

IN VITRO PROLIFERATION OF PROTOCORM 

PHALAENOPSIS GIGANTEA 

ABSTRACT 

VI 

The effect of medium in protoconn proliferation of Phaiaenopsis gigantea was 

investigated The experiment was carried out for 112 days in the Tissue Culture 

Laboratory of University of Malaysia Sabah using a complete random experiment 

design. Protocorms of P.gigantea in stage three in germination medium were used as 

explants. Medium XER used as a basal medium. Complex additives of 0 %, 10 %, 15 

% and 20 % (w/v) of coconut water and 0 g, 1 g, 2 g and 2.5 g (w/v) of activated 

charcoal added to an XER-based medium. The parameters studied were the number of 

proliferated protocorms as well as number of new protocorms produced. The 2-way 

ANOV A showed no significant difference among all the treatment media studied. 

There were two media that gave potential effect which were media XER + 10 % 

coconut water + 1 gil activated charcoal and XER + 15 % coconut water + 2 gil. 

Medium containing XER + 10 % coconut water + 1 gil activated charcoal showed the 

amount of proliferated protocorms was in range (1 - 7) and the amount of new 

protoconns was in range (2 - 34). While medium containing XER + 15 % coconut 

water + 2 gil showed the amount of proliferated protoconns was in range (0 - 6) and 

the amount of new protocorms was in range (0 - 38). 

PENDAHULUAN 

1.1 Pengenalan 

Orkid merupakan twnbuhan yang mempunyai famili yang terbesar iaitu 650 hingga 

800 genus (Dillon, 1971). Oi Pulau Borneo, terdapat 2500 hingga 3000 spesies orkid 

dan 34.4% daripadanya adalah endemik (Chan et aI., 1994). Tetapi sejumlah 290 

spesies orkid yang dijumpai di Pulau Borneo berada dalam keadaan terancam dan 

mengalami kepupusan (AJphonso, 1987). Mengikut Rao (1964), keadaan ini 

disebabkan aktiviti manusia seperti pembalakan, pertanian, pemungutan spesies secara 

haram atau aktiviti yang dapat menguntungkan manusia. 

Spesies orkid liar yang boleh ditemui di Gunung Kinabalu, Sabah adalah 

seperti Cymbidium atropurpureum, C. pubescens, C. finlaysoniana, C. rectum, C. 

dayanum, C ensifolium, Paphiopedilums rothschildeanum, P. lowii, Dendrobium 

/iguel/a, D. sanguinolentum, D secundum, D. anosmum, D. crumenatum dan 

sebagainya (Lamb, 1978). Dengan merujuk kepada Lampiran A, kita boleh mendapati 

bahawa banyak spesies orkid yang terdapat di Sabah dan Sarawak telah mengalarni 

keadaan yang terancam, jarang dan berbahaya termasuklah Phalaenopsis gigantea. 

Phalaenopsis merupakan sejenis monopodial orkid. Orkid jenis ini tumbuh 

sehala dan batangnya tidak bercabang (Nuraini, 1987). Dalam keadaan yang tertentu, 

Phalaenopsis akan menghasilkan keikis (plantlet) pada bahagian batangnya. 

Contohnya, apabila bahagian hujungnya telah dibuang (Arditti & Ernst, 1992). 

Mengikut Teo (1990), orkid Phalaenopsis merupakan salah satu spesies yang 

amat sukar dipropagasi secara vegetatif, bijinya susah bercambah dan 

pertumbuhannya agak lambat, sedangkan ia juga menghadapi masalah semakin pupus. 

Oleh itu, kaedah kultur tisu amat sesuai untuk memperbanyakkan genus ini untuk 

tujuan pemeliharaannya. Tetapi , mengkulturkan eksplan Phalaenopsis sentiasa 

mengalami satu masaJah iaitu tisu-tisunya sering merembeskan fenolik. Sekiranya 

rembesan ini teroksidasi, hasil oksidasi akan meresap masuk ke dalam media dan 

menyebabkan media menjadi toksik. Sebagai kesannya, eksplan akan menjadi hitam 

atau perang dan akhimya mati (Arditti & Ernst, 1992). 

Kultur in vitro merupakan salah satu cara pembiakan tanarnan yang dilakukan 

dalam medium kultur dimana medium kultur itu mengandungi nutrien yang 

diperlukan oleh anak benih atau ekspJan dalam proses tumbesarannya. Syarat yang 

paling penting bagi kuItur in vitro ialah kaedah ini mesti dijaJankan dalam keadaan 

steril iaitu bebas daripada bakteria atau fungus. Teknik ini dibahagi kepada kultur biji 

benih dan kultur tisu. Mengikut Arditti dan Ernst (1993), Gavino Rotor, seorang 

peJajar dari Cornell University pertama sekali berjaya mempropagasikan orkid dalam 

media Knudson C secara in vitro. Kultur beliau menggunakan batang bunga yang 

mempunyai tunas. Kaedah beliau diabaikan pada peringkat awal. Tetapi selepas 10 

tahun, prosedur yang baru dicipta untuk meneruskan keIja-keIja Rotor. Manakala 

kaedah yang mengkulturkan tunas pucuk Phalaenopsis dengan berjayanya telah 

dilaporkan di University of Hawaii (Arditti & Ernst, 1992). 

Untuk: P. giganlea, banyak kajian telah ctilakukan untuk: menggandakan PLB 

(Protocorm-like body) dan mencambahkan bijinya secara in vitro. Hasil kajian 

mendapati percambahan biji dan penggandaan PLB mengambil masa yang lama 

(Arditti & Ernst, ] 992). Maka kajian untuk mendapat prosedur bagaimana boleh 

menggandakan tumbuhan ini secara in vitro untuk penghasilan klon adalah sedang 

dilakukan. 

1.2 ObjektifKajian 

Mengkaji kesan arang dan air kelapa terhadap proliferasi in vitro protokorm orkid 

Phalaenopsis gigantea. 

ULASANPERPUSTAKAAN 

2.1 Taburan Orkid 

Orkid tergolong dalam famili Orchidaceae. Tumbuhan seperti rumput, palma, liIi dan 

lain-lain juga dikategori dalam famili ini. Di Malaysia masih terdapat banyak orkid-

orkid liar yang belum dikenali lagi tetapi mempunyai ruang yang luas untuk diperbaiki 

mutunya dan potensi pasaran. Famili ini mengandungi kira-kira 700 genus, 20,000-

25,000 spesies dan sekurang-kurangnya mempunyai 100,000 hibrid orkid sarna ada 

an tara atau dalarn spesies dan genus (Hew el al.,2002). Lebih kurang 1000 kacukan 

yang baru dihasilkan pada setiap tahun. Malaysia telah memula pengacukan orkid 

sejak awal kurun ke-20, tetapi hanya tahun 1960an industri tersebut mula berkembang. 

Terdapat lebih kurang 12 genus orkid yang biasa ditanam di Malaysia iaitu 

Aerides, Arachnis, Ascocenlrum, Cattleya, Dendrobium, Doritis, Oncidium, 

Phalaenopsis, Renanthera, Rhynchostylis, Vanda dan Vandopsis. Sementara itu, 

terdapat berpuluh-puluh jenis orkid kacukan yang telah dihasilkan oleh pembiak-

pembiak orkid seperti Ascocenda, Aranda, Bandacinis dan sebagainya 

(Kamal & Shariff, 2002). Hasil kacukan ini telah digunakan oleh penanam-penanam 

orkid di pelbagai tempat seterusnya memberikan Malaysia reputasi antarabangsa 

sebagai pusat pengacukan orkid. 

Malaysia menghasilkan sendiri orkid kacukan Vandaceous pada tahun 1960. 

Aranda, kacukan antara genus Arachnis dan Vanda dihasilkan. Aranda Wendy Scott 

dan Aranda Christine yang terkenal dibiakkan oleh Mr. L. E. Wong di Pulau Pinang 

dan dijual ke seluruh Negara. Pada tahun 1970an, penanaman orkid secara komersial 

seperti penghasilan orkid kacukan, penanaman biji benih dan perkhidmatan kultur tisu 

dilakukan di Negara Thai. Pada tahun 1980an, perkembangan minat dalam penanaman 

orkid komersial di Malaysia telah memuncak dimana beberapa kawasan di Selangor 

dan lohor dibangunkan untuk penanaman orkid. 

2.2 Status Orkid di Borneo 

Di Borneo, terdapat 3000 spesies orkid dan 2500 di antaranya terdapat di Sabah dan 

Sarawak. Menurut International Union for Conservation of Nature and natural 

Resources (ICUN), 200 spesies orkid di Sabah dan Sarawak telah dikategorikan dalam 

status jarang, berbahaya dan terancam (Abang & Gombak, 1990). 

Masalah kepupusan ini telah menyedarkan kita bahawa betapa pentingnya 

mengekalkan spesies orkid tertentu. Oleh itu, pelbagai pusat pemuliharaan ex-situ 

telah ditubuhkan di Borneo untuk mewujudkan banyak hutan simpanan. Tetapi hutan 

simpanan yang diwujudkan tidak semesti dapat menyediakan habitat yang bersesuaian 

kepada orkid yang mempunyai sifat endimisme yang sangat tinggi. Lagipun hutan 

simpanan hanya merangkumi 3 - 5 % daripada keluasan tanah di Sabah dan Sarawak 

(Lamb & Chan, 1989). Maka teknik tisu kultur dijadikan jalan altematif untuk 

meningkatkan populasi orkid. 

2.3 Ciri-ciri Orkid 

Orkid merupakan sejenis tumbuhan yang berbunga iaitu angiosperma. Oleh kerana ia 

hanya mempunyai satu daun anak benih pada embrio sahaja maka ia digolong dalam 

kumpulan monokotiledon. Ciri-ciri bunga orkid yang berbeza dengan bunga tumbuhan 

lain ialah ia mempunyai empat bahagian jelas iaitu sepal belakang, sepal sisi, petal 

serta labelum. Bunga tumbuhan biasa pula terdiri daripada sepal dan petal (Arditti & 

Ernst, ] 992). 

Orkid dikategori kepada lima subfamili. Orkid yang hanya mempunyai satu 

cepudebunga pula dibahagi kepada tiga subfamily iaitu Epidendoideae, Vanilloideae 

dan Orchidoideae. Orkid SeJipar (Cypripediodeae) mempunyai dua cepudebunga yang 

jelas kelihatan dan dua sepal yang bergabung. Apostasiodeae dikatakan sebagai 

subfamily paling asas. Mereka masih mempunyai dua atau tiga cepudebunga tetapi 

hanya kelihatan sebagai ' rudiment' . Organ jantan dan betina Neuwiedia dan Apotasia 

bercantum pada bahagian bawah. Mereka tidak mempunyai kolum seperti orkid yang 

lain. 

Bentuk bunga orkid berbeza mengikut jenis tetapi pada asasnya bunga ini 

mengandungi tiga sepal dan tiga petal. Satu daripada petal tersebut berubahsuai 

menjadi struktur yang dipanggil bibir (labelum). Sementara itu, stamen bergabung 

dengan stil dan stigma untuk membentuk kolum. Biasanya, pendebungaan orkid liar 

dilakukan oleh serangga. Bagi orkid yang ditanam pula pendebungaan dan 

penyemaian biji benih selalunya perlu dibantu oleh manusia melalui teknik-teknik 

yang berJainan (Kamal & Shariff, 2002). 

Terdapat dua kumpulan orkid iaitu kumpulan simpodium dan monopodium. 

Orkid simpodial seperti Cattleya dan Dendrobium hanya mengeluarkan satu jambak 

bunga pada satu bantang (dipanggil bebawang palsu jika ia membengkak). 

Pengeluaran jambak seterusnya adalah daripada pucuk barn yang keluar daripada 

rizom. Batang-bantang atau bebawang-bebawang palsu keluar daripada rizom 1m 

membuat orkid jenis ini seolah-oleh hidup serumpun (Kamal & Shariff, 2002). 

Orkid monopodial seperti Phalaenopsis, Arachnis dan Vanda mempunyai sifat 

pertumbuhan yang berbeza dengan simpodial. Orkid-orkid ini mempunyai satu batang 

yang akan tumbuh meninggi dan mempunyai daun dan akar yang keluar daripada 

sisinya. Ini menyebabkan orkid ini kelihatan seperti lipan. Bunganya keluar di 

bahagian pucuk orkid dan pembiakkan vegetatif boleh dilakukan dengan 

menggunakan anak-anak pokok yang keluar daripada batang (Kamal & Shariff, 2002). 

2.4 Phaiaenopsis gigantea 

Phalaenopsis giganlea yang hampir pupus berasal dari Sabah (kawasan Merutai dan 

Gunung Harimau). Daunnya yang besar memberikannya nama sebagai 'telinga gajah ' . 

Ia juga didapati di bahagian barat Gunung Crocker di Sarawak, kawasan barat 

Kalimantan dan hutan yang tua di Java. P. gigantea yang dikatakan mudah turnbuh di 

atas paras laut 500 kaki sesuai dengan suhu 18.9 °C - 34.4 °C (Baker, 1990). 

P. gigantea adalab monopodia] epifit yang amat besar dan mengambil masa 8-

12 tahun untuk berbunga. Perturnbuhan P. gigantea amat lambat dan mudah dijangkiti 

oleh penyakit. Biasanya, sebatang P. gigantea mempunyai 5-6 helai daun. Daunnya 

berkilat dan berpanjang 22-36 in (56-91 em). Gugus bunga P. gigantea mempunyai 

panjang 6-]5 in (15-38 em) dan mempunyai 1 atau 2 eabang. Terdapat 20-30 bunga 

dalam satu gugus. Setiap bunga bersilang dengan jarak 1.50-2.75 in (3.8-7.0 em) dan 

berbentuk bintang. Bunganya berwama hijau keputihan kepada kuning bersama 

dengan perang atau maroon tompok. Bibir yang putihnya ditanda dengan wama merah 

keungguan yang cerah (Baker, 1990). 

Mengikut kajian Baker (1990), P. gigantea mempunyai masa rehat pada waktu 

siang musim sejuk iaitu pada suhu purata 85 - 88°F (30 -31 °C) dan waktu malam 72-

74°F (22 _24°C) dengan julat diurnal 13°F (7°C). Masa rehatnya seragam dari satu 

tahun ke tahun yang seterusnya. Orkid jenis ini tidak dapat hidup di Singapura yang 

mempunyai suhu lebih tinggi daripada Malaysia. Manakala di Bogor dan Java, ia tidak 

berbunga walaupun berupaya hidup. 

2.5 Kultur Tisu Orkid 

Terdapat dua eara mempropagasikan tumbuhan, iaitu seksual dan aseksual. Propagasi 

seksual menggunakan biji benih dimana memerlukan pendebungaan dan gabungan 

garnet. Tumbuhan yang tumbuh melalui kaedah seksual adalah berbeza dengan 

induknya kerana prosesnya terlibat kombinasi gen. Oleh itu, apabila kita ingin 

menghasilkan progeni yang mempunyai ciri-ciri yang sarna seperti induk, cara 

aseksual adalah cara yang paling sesuai. Pada masa dahulu, progeni aseksual bagi 

orkid terlibat pemotongan dan pembahagian. Manakala mikropropagasi adalah salah 

satu cara aseksual yang digunakan untuk mempropagasikan orkid semenjak 50 tahun 

dahulu dan menjadi semakin popular pada masa kini (Prasad & Kumar, 2003). 

Mikropropagasi merupakan propagasi "true-to-type" kepada genotip yang 

terpilih. In vitro adalah kultur sel, cebisan tisu atau organ secara aseptik di dalarn kaca 

sama ada dalam botol kecil atau piring Petri . Sekeping cepisan tisu tumbuhan 

berupaya tumbuh menjadi tumbuhan yang baru kerana setiap sel dalam tisu tumbuhan 

itu mempunyai kandungan genetik yang sama dengan induk dan mereka adalah 

"totipoten" iaitu setiap sel dalarn tumbuhan berpotensi tumbuh menjadi tumbuhan 

yang sempuma (Prasad & Kumar, 2003). Kaedah ini diaplikasikan dalam penghasilan 

tumbuhan yang hampir pupus secara besar-besaran. 

2.5.1 Percarnbahan Biji Benib 

Pad a tahun 1974, penanarn di UK pertama sekali menggunakan cara percarnbahan biji 

benih untuk menghasilkan bunga orkid dengan berjayanya. Rahsia kejayaan 

percambahan biji benih orkid ditemui oleh seorang ahli botani dari Perancis, Noel 

Bernard pada tahun ] 899 apabila beliau mendapati bahawa anak pokok orkid 

mengandungi mikoriza dan menyimpulkan bahawa biji benih memerlukan tembusan 

fungi untuk percarnbahan. Penemuan Bernard menjadi asas bagi cara percambahan 

biji benih orkid secara simbiotik (Hew et aI. , 2002). 

